Класс тулашĕнчи ĕçе тăваканĕ: Торгашова Алена Николаевна

Пĕлÿ тĕллевĕ: Ватăсене халалласа çырнă сăвă-юрăсемпе, ваттисен сăмахĕсемпе тата каларăшĕсемпе паллаштарасси.

Сапăрлăх тĕллевĕ: Ваттисене хисеплес туйăма аталантарасси, ырă сăмахпа чунĕсене ăшăтма, ырă ĕçсемпе пулăшма хавхалантарасси,.

Эстетика тĕллевĕ:  Чăваш чĕлхин таса та çыхăнуллă пуплевĕпе килентересси, чĕлхене юратас, хисеплес туйăма аталантарасси.

   Уява 15 вĕренекен хутшăннă.

     Сценăна ваттисен сăмахĕсем, каларăшсем, сăвăсем çырнă плакатсемпе илемлетнĕ, «Пулăшма ялан хатĕр» ачасем ваттисене пулăшнине кăтартакан сăн ÿкерчĕксен хаçатне çакнă

Сцена çинче «У моей России» юрă янăрать.

Тăван çĕр-шыв анне пекех пĕрре, ăна суйлама та, сутăн илме те çук. Тĕнче аслă, такам валли те вырăн пур тет  чăваш çынни, мĕн ĕлĕкрен ытти халăхсемпе туслă пурăнма хăнăхнăскер. Мĕн тĕрлĕ кăна халăх, мĕн тĕрлĕ кăна çĕр-шыв çук пулĕ çĕр çинче? Çапах та кашниншĕнех чи хакли, чи юратни – хамăр çуралса ÿснĕ çĕр-шыв, тăван   халăх, тăван ял, тăван атте-анне.      

 Кашни çыннăн, кашни халăхăн хăйĕн çуралнă енĕ,     тăван кĕтесĕ. Пурнăç çулĕ – аслă çул, вăл çынна таçта та çитерет, анчах тăван кĕтес пире яланах хăй патне туртать. Паянхи асамлă кун пурне те сире хĕрÿллĕ салам!!!     

Ертсе пыраканĕ - Ырă кун пултăр, кукамайсемпе кукаçисем, асаннесемпе асаттесем, кинемейсемпе мучисем! Сире паянхи уяв ячĕпе чун-чĕререн саламлатпăр, ырлăх-çитлĕх, ватлăх кунĕсенче канлĕх, çамрăксенчен пысăк тимлĕх сунатпăр. «Ĕмĕр ĕмĕрлесси – уй урлă каçасси мар»,- тенĕ ваттисем. Çапла, пурнăçра темĕн те пулать, унăн хăйĕн йĕрки, шăпа пÿрни те тĕрлĕрен.

                                       Çамрăклăх пĕрре килет,

                                       Ватлăх та çапла килет.

                                       Пурнăç çулĕ вăрăм тет.

Сире кĕçĕн класра вĕренекенсем  «Пурнăс урапи» юрă  парнелеççĕ.

Сире саламлас тĕллевпе,ырлăх-сывлăх сунас тесе Урюм поселенийĕн пуçлăхĕ В.В.Карпов килсе ситнĕ.Ана сăмах паратпăр.
«Шурă кăвакарчăн»ташăпа саламама васкать сире хĕр ачасен ушкăнĕ.
Анне... Çак тăватă сас паллинче ырă та лайăх туйăм пытанса тăрать. Чăваш поэчĕсем те аннесене халалласа нумай сăвă-юрă çырнă, композиторсем юрă кĕвĕленĕ.  Аннеçĕм! Мĕнле телей пирĕншĕн эс пурри. Сансăр хĕвел те ăшăтмасть, уйăх та çутатмасть, чечек те çеçке çурмасть. Анне – чи ăшă сăмахсем те, чи хаклă парнесем те çителĕксĕр пулĕç сана тав  тума.Кунта ларакан кукамайсемпе асаннесем пурте аннесем,эпир ĕмĕр-ĕмĕрех парăмра сирĕн умăрта.

 «Наша мама»4-5классем
«Пирĕн анне» Торгашова Эвелина.

Юрă пĕтсен 4-5-мĕш класс ачисем тухаççĕ
  Ваттисен сăмахĕсем – 

     Ăслă, тарăн шухăшсем.

    Вĕрентеççĕ пурăнма,

    Ырă ĕçшĕн кар тăма.(Оксана)

. Ваттисен каланине

    Ачаран хывсан ăша,

   Тăнласан вĕсен пилне

   Пăрăнать санран нуша.(Алиса)
- Кукамайсем, асаннесем, эсир пурри – аван.(Ангелина)

          Ÿсеççĕ вĕтĕр-
шакăрсем эсир савса пăхсан.

 Кил-йыш типтерĕ те сирте, тирпейлĕ-çке пÿртре.

           Мăнукусем ирех шкулта, ывăлпа кин – ĕçре (Полина)
       - Кукамайсем, асаннесем –

           Йăх-тĕп тыткăчисем.

           Пурăнăçа кĕртсе илем

           Ÿсеççĕ мăнуксем.(Вероника )
- Сире, тен, палăк лартмалла?

            Тăтăр курса кашни!

 Ма ытлашши калаçмалла

            Тен, пахарах хисеплени?!(Эвелина)

- Çапла, ватта сума сунни,

              Кахалланмасăр пулăшни,

             Сĕнÿ-канаш унран ыйтни –

              Ак çакă пулĕ чăн пахи.(Данил)

Ертсе пыракан:  Хисеплĕ кукамайсемпе кукаçисем, асаннесемпе асаттесем, сире сума суса нумай сăвă-юрă хывнă.  Пирĕн çамрăк хунав, савăнăçлă саманара çитĕнекен ачасем, сире  ĕçре пулăшса пыччăр, ăшă сăмахпа  йăпатма пĕлччĕр тесе сунас килет. Халĕ сире кĕçĕн класра вĕренекенсем чăваш ташши парнелĕç.

Ертсе пыракан:   Ватлăх пĕртте савнăç мар.

                                Темĕн те курма тивет:

                                Е чир-чĕр ярать тымар,

                                Е  ытти инкек çитет…

   Мĕн  тăвăн, пирĕн пурнăç çавăн пек. Çынсем пĕрле пулсан кăна телейлĕн пурăнма, йывăрлăхсене çĕнтерме май пур.

Ертсе пыракан:   Йывăç лартсан сад çитĕнет.

                                Уй-хир пулсан тырпул ÿсет.

                                Ватти пулсан йĕрке пулать, 

                                Ваттипеле пурнăç пулать.

    Сирĕн ума кĕçĕн класра вĕренекенсем «Бабушка»юрăпа  
тухĕс

  Хисеплĕ ватăсем, сирĕн пурнăç çулĕ такăр пулман, нумай хура-шур курма тивнĕ, савнăçĕ те пулман мар-тăр. Паянхи кун вара сире мăнукăрсен пултарулăхĕ савăнтартăр.
Тавтапуçах сире чăтăмлăхшăн, ăста алăллă пулнăшăн, пире ăс панăшăн, пирĕншĕн тĕслĕх пулнăшăн. Сывлăхăра упрăр, ватлăх кунĕсем лăпкă пулччăр! Тавтапуç!                          

